
«Տեխնիկական կանոնակարգման մասին», «Հավատարմագրման մասին», «Ստանդարտացման մասին», «Չափումների միասնականության ապահովման մասին» ՀՀ օրենքների նախագծերի ընդունման դեպքում

1. Նախագծերի կարգավորման արդյունքները. Առաջարկվող նախագծերի ընդունման դեպքում կարգավորման արդյունքները կլինեն հետևյալը` ՀՀ օրենքների նախագծերի ընդունումը հանրային առողջության վրա կունենա բացասական ազդեցություն, քանի որ նույնաբնույթ հարաբերությունների կարգավորումը չի կանոնակարգվում և սահմանվում նույն տեսակի իրավական ակտերով, նաև տեխնիկական կանոնակարգերը օրենքների և կառավարության որոշումների տեսքով ընդունումը կառաջացնի վերջիններիս ոչ հավասար իրավաբանական ուժ ունենալու հարցը:

Սահմանված նախագծերի վերաբերյալ առաջարկությունների ներկայացման ընթացակարգը չեն բխում «Իրավական ակտերի մասին» ՀՀ օրենքի պահանջներից:

Ներկայացված օրենքների նախագծերը չեն համապատասխանում «Իրավական ակտերի մասին» Հայաստանի Հանրապետության օրենքի 41-րդ հոդվածի հանջներին:

Նախագիծը հակասում է գործող օրենսդրությանը, նախատեսում է առողջապահության ոլորտի պահանջներ, բայց հակասում է նաև ոլորտի օրենսդրությանը ինչպես նաև չի համապատասխանում միջազգային պահաջներին:
Նախագծում ոլորտները և լիազոր մարմինները նշված չեն, ինչը անհրաժեշտ է անել օրենքով` կիրարկման ընթացքում խառնաշփոթից և կրկնություններից խուսափելու համար:
«Չափումների միասնականության ապահովման մասին» ՀՀ օրենքի նախագծի մասով
Ընդունումը դրական ազդեցություն կունենա հանրային առողջապահության ոլորտում հիվանդությունների ախտորոշման, մարդու կյանքի և առողջության պահպանության վրա

- բժշկական նշանակության սարքավորումների ստուգաչափումների իրականացումն և հետագա հսկողությունը կապահովեն սանիտարահամաճարակային ոլորտում իրականացվող լաբորատոր հետազոտությունների հավաստիությունը, ինչի արդյունքում կնվազի կենսաբանական վտանգների առաջացումը: 

2. Նախագիծը չընդունելու դեպքում առողջապահության բնագավառի վրա ազդեցության գնահատման արդյունքները. Նախագիծը չընդունելու դեպքում դրա իրավիճակը կպահպանվի:
3. Առողջապահության համապատասխան բնագավառի քաղաքականության, ինչպես նաև համեմատական վիճակագրական տվյալները. Համեմատական վիճակագրական տվյալներ կարգավորվող հարաբերությունների վերաբերյալ առկա չեն: 

4. Նախագծերի կիրարկման արդյունքում կանխատեսվող հետևանքները գնահատելու ժամանակացույցը. Օրենքն ուժի մեջ մտնելուց մեկ տարի հետո: 

5. Նախագծերի կարգավորման վերաբերյալ առաջարկվող տարբերակ (առաջարկություններ). Նախագծերի այլ տարբերակ չի առաջարկվում:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`

         

Հ. ՔՈՒՇԿՅԱՆ

